
allafissornerujussuarmik suliagartartut ganoq ililluni inatsisit allanngortinnerisigut
perorsaanikkut inerikkiartuutaanerusumik suliagarnerulernissaat anguniarlugu pillugu
Inatsisartut Suleriaasianni 8§ 37 naapertorlugu apegqutegaatinut nassiussannut qujanag.

1. Meeqqgerivinni meeraaqgerivinnilu pisortat persorsaasutut ilinniarsimasut
ulluinnarni allafissornerujussuarmik suliagartartut ganogq ililluni inatsisit
allanngortinnerisigut perorsaanikkut inerikkiartuutaanerusumik
suliagarnerulernissaat anguniarlugu?

Akissut:

Meeqgeriviup pisortaata perorsaanikkut allaffissornikkullu akisussaaffigaa, meeqqeriviup
illersorneqarsinnaasumik malittarisassallu atuuttut naapertorlugit ingerlanneqarnissaa.
Meeqgeriviup pisortaata sulisunut tunngasut aamma atuisut ataatsimoorfianni
aalajangiussat taakkua innersuussutaat naapertorlugit piviusunngortinnegarnissaat
akisussaaffigaa.

Soorlu Inatsisartunut ilaasortap, Anton Frederiksen, Partii Naleraq, nalunngereeraa
kommuunit ulluinnarni paagqginnittarfiit ingerlanneqarnera akissussaaffigaat.

Atorfinitsitsisartutut ogartussaasup meeqgeriviup pisortaa allaffissornermik
suliaganngitsoortissinnaavaat, meeqgeriviup aaggissugaanerata ilusaata aamma
meeqqerivimmi suliassat agguaannissaasa aaqgissugaanerata tamanna
ajornartinngippagu, atorfinitsitsisartutullu ogartussaasup uppernarsisinnaappagu
perorsaanikkut, allaffissornikkut pisortagarnikkullu suliassat naammaginartumik
isumaginegartut.

Tamaasiluni kommunini allaffissornermi suliassat agguataarnissaat kommunit
ataasiakkaat nammineerlutik aalajangigassaraat. Taamaattorli ilutigalugu
naatsorsuutigisariagarpoq paaqginnittarfinni pisortaasup ganorluunniit pisogaraluarpat

allaffissornermut tunngasuni akisussaaffegartuarnissaa, tamannalumi 1



aalajangersakkami § 19, imm. 2-mi tunngavilerneqarpoq tassani allassimammat
suliffimmi atorfinni akuersaareersuni pisortaq ilanngunnegassanngitsoq.

Taamaattorli tamakkiisumik inerniliuttariagarpoq inatsisini atuuttuni periarfissagareermat
pisortap allaffissornermi suliassanik suleqataannginnissaa atorfinitsitsisunit
piumasagaatiginegarsinnaareermat.

